
తాలాంకనందినీపరిణయము









		
భావింపఁగా నగైకావాసి ధనదుండు

        గౌరీమనోహారి ఖండపరశుఁ



	 







	తే.	
డని యనూనబలస్ఫూర్తి నెనసి రచట

భండనోద్దండవైరిప్రకాండకాండ

ఖండనాఖండసత్కీర్తిహిండమాన

చండకోదండధరులు రాజన్యవరులు.

	చ.	
జనకుని భంగపెట్టి గురుశాపవిరోధము జెంది యాత్మమి

త్రుని సిరిగాంచి కుందుచు ప్రదోషమునంటి మయిం గలంకతన్

గని నిరతంబు సారసవనప్రతికూలత నొంది రాజుపే

రను జెలువొందె నౌర యని రాజిలు రాజులు రాజమాత్రులే.

	చ.	
నవనిధు లింటగల్గు ధననాయకునిన్ శివభక్తుఁ డన్నచో

భవుఁడు దిగంబరంబున కపాలము చేఁగొని భైక్ష్యవృత్తికిన్

దవిలిన రాజరా జనుప్రథన్ గుడపర్వతరీతి గాంచె నం

చవిరతి గేలిసల్పుదు రహర్నిశ మప్పురి వైశ్యనాయకుల్.

	సీ.	
తాను శ్రీనాథుఁడై తగు నిల్లు మంచంబు

        గానక పాలేటిగడ్డ నిలిచె

పోలింపఁగ మహావిభూతివంతుం డౌచు

        నేకాలమును భిక్షమెత్తి బ్రతికె

వితతధనాధిపత్యత వహించి పిశాచ

        సఖుని పంచ వసించె సంతతంబు

సిరిని తాఁగని యప్పుచే మునింగియు రాల

        కట్ట మ్రోయుచు నరికట్టఁబడియె



	 







	గీ.	
ననుచు వికృతోక్తి లీలాప్రహాసములను

కేశవేశధనేశధునీశవరులఁ

గేలిసల్పుదు రఖిలాశ్రితాళికల్ప

వాటి యవ్వీటి మేటి కిరాటకోటి.

		 ఈ పేజీలో చివరి మార్పు 25 ఆగస్టు 2020న 02:28కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

